
101. F r u m v a r p

tii laga um heimild fyrir landsstjórnina til að veita ým s hlunnindi fyrirhug- 
uðum nýjum banka i Reykjavik.

Flutningsmenn: Jakob Möller, Pjetur Ottesen, Hákon J. Kristótersson, 
Fórarinn Jónsson, Þorl. Guðmundsson, Benedikt Sveinsson,

Einar Forgilsson og Lárus Helgason.

1. gr.
Ráðuneytinu heimilast að veita fyrirhuguðu hlutafjelagi, sem þeir Egg- 

ert bóndi Benediktsson i Laugardælum, Gunnar konsúll ólafsson i Vestmanna- 
eyjum, Morten kaupm aður Ottesen i Reykjavik, Sigurður hæstarjettarmála- 
ílutningsmaður Sigurðsson i Reykjavik og Þórður kaupmaður Sveinsson í 
Reykjavik eru nú í framkvæmdarnefnd fyrir, hlunnindi handa banka, er fje- 
lagið ætlar að stofna i Reykjavík, þau er hjer segir:

a. Bankanum skal heimilt að reka sparisjóðsstörf samkvæmt 4. gr. laga nr. 
44, 3. nóv. 1915, og hafa rjett til þess að innkalla handhafa sparisjóðs- 
bóka samkvæmt 2. gr. sömu laga.

Ef viðurkenning fyrir innláni glatast, getur bankinn einnig inn- 
kallað handhafa hennar með sama hætti.

b. Fje það, sem lagt hefir verið í bankann, ásamt vöxtum þess, er undan- 
skilið kyrrsetningu og löghaldi.

c. Bankinn hefir sem handveðshafi rjett til þess að selja sjálfur veðið við op-
inbert uppboð, en að öðru leyti samkvæmt reglum þeim, sem settar eru
i lögum um veð, 4. nóv. 1887, 1. gr.

d. Bankinn er undanþeginn öllum opinberum gjöldum og sköttum, hverju
nafni sem nefnast, þar á meðal til rikissjóðs og sveitarsjóðs eða annara 
stofnana. í þess stað skal bankinn gjalda i rikissjóð hluta af hreinum 
ársarði sinum, sem ákveðst þannig:

Frá ársarðinum dragist fyrst hæfileg fjárhæð til afskriftar af vænt- 
anlegu bankahúsi og innanstokksmunum, þar næst beint áfallið tap bank-



ans og síðast 15#/o af hlutafjenu til varasjóðs og 5°/o til hluthafaarðs. En 
af þvi, sem þá verður eftir, greiðist ríkissjóði:

2Ví°/o af fyrstu 50 þús, kr.
5°/o af öðrum  50 þús. kr.
7V**/o af þriðju 50 þús. kr.
10°/o af fjórðu 50 þús. kr. og
15% af þvi, sem þá verður fram yfir.
Hiunnindin samkvæmt lögum þessum haldast fyrst um sinn þann 

tíma, sem nú er eftir af hlunnindatima tslandsbanka, samkvæmt lögum 
nr. 11, 7. júní 1902, og auglýsingu nr. 48, 25. nóv. 1903.

e. Bækur bankans, ávísanir, skuldbindingar, sem útgefast af bankanum og í 
nafni hans, svo og skuldbindingar, sem veita bankanum handveðsrjett, 
arðmiðar, hlutabrjef bankans og framsöl þeirra, skulu undanþegin stimpil- 
gjaldi.

2. gr.
Hlunnindi þau, sem ræðir um i 1. gr„ ná einnig til útibúa þeirra, 

sem bankinn kann að setja á stofn.

3. gr.
Hlunnindi þau, sem í 1. gr., sbr. 2. gr., segir, eru þessum skilyrð- 

um bundin:
a. Hlutafje bankans má eigi vera minna en 2 miljónir og eigi meira en 6 

miljónir króna, og skulu að minsta kosti 55% hlutafjárins boðin út inn- 
anlands í hálft ár eftir að lögin öðlast gildi. Meiri hluti bankastjórnar 
(bankaráðs) sje lslendingar, búsettir á tslandi.

b. Bankinn skal hafa heimili og varnarþing í Reykjavik.
c. Ráðuneytið skipar einn af þrem endurskoðendum bankans.
d. Bankinn skal jafnan hafa í auðseldum verðbrjefum, er ráðherra tekur 

gild, sem svarar 10% af sparisjóðsfje þvi, sem hann geymir hverju sinni, 
til tryggingar þvi.

e. Reikninga bankans skal birta opinberlega á þann hátt, sem leyfisbrjef 
segir til.

f. Bankinn má ekki lána fje gegn trygging i hlutabrjefum sjálfs sin.
g. Bankinn skal taka til starfa fyrir árslok 1924.
h. Ráðuneytið getur sett bankanum frekari skilyrði i leyfisbrjefinu, ef þörf 

þykir, enda fari þau ekki í bága við lög þessi.

4. gr.
Lög þessi öðlast þegar gildi.



G r e i n a r g e r ð .

Skylt frnmvarp þessu, um stofnun þriðja bankans hjer á landi, kom 
fram á Alþingi 1920, en varð ekki ráðið til lykta sakir tímaskorts, þótt frum- 
varpið hefði mikið lylgi. Einasta mótbára, sem þá kom fram, var sú, að hjer- 
verandi bankar væru fullkomlega einfærir um viðskiftin, þannig að ef þörf 
væri aukins veltuljár, gætu þeir auðveldlega afiað þess.

Siðan 1920 hefir mikil breyting á orðið i þessu efni sem mörgu öðru, 
er viðkemur viðskiftum. Þótt núverandi bankar hafi gott lánstraust erlendis, 
hefir Alþingi engu að síður orðið að heimila nýjar lántökur til þess að afijetta 
peningakreppu i landinu.

Það er þvi bersýnilegt, og um það blandast engum hugur, að hjer er 
skortur veltuQár, og þó einkanlega í erlendum gjaldeyri. Reynslan hefir sýnt, að 
allar lántökur eru torveldar og lánin dýr. Rikið verður að taka á sig ábyrgð 
lánanna og greiða háa vöxtu af þeim.

Ef þetta frumvarp nær fram að ganga, yrði farin alt önnur Ieið til 
þess að auka veltufjeð, og jafnframt dregið úr svokölluðum nlausum skuldum« 
landsmanna erlendis, en þessar skuldir eru aðallega taldar hafa óhagkvæm 
áhrif á gengi islenskra peninga.

Peir peningar, sem inn i landið koma við stofnun þessa banka, eru 
látnir at hendi án nokkurrar ábyrgðar hins opinbera. Hluthafar einir bera 
ábyrgð á þeim og alla áhættu. Bankinn mundi að eins starfa með hlutafje 
sinu og ef til vill (að minsta kosti er timar liðu fram) með sparisjóðsfje, sem 
hvorttveggja fengist með vægari kjörum en Iánsfje það, sem nú er óðfluga 
gripið til. Pað eru því Iíkur til þess, að bankinn yrði fremur til að lækka for- 
vexti en hækka þá.

Öðrum bönkum, sem bjer eru starfandi í landinu, ætti að geta orðið 
beinn styrkur að þessum nýja banka, með því að hann gæti ljett af þeim við- 
skiftum, er þeir eiga óhægt með að annast, og á þann hátt stutt að þvi, að 
þeir gætu betur og óskiftari sint þeim kröfum, sem þeir vildu helst láta sitja 
í fyrirrúmi og telja fyrst og fremst i verkahring sínum að styrkja með lán- 
veitingum.

í frumvarpi þessu er i raun og veru ekki að ræða um nokkur for- 
rjettindi, þvi að hjer er ekki farið fram á meiri rjettindi, heldur þvert á móti 
minni, en samskonar stofnun hefir nú að lögum, og þetta sjerlej’fi á ekki að 
standa lengur en Islandsbanki nýtur sinna rjettinda.

Frumvarpið áskilur Islendingum forkaupsrjett að fullum helmingi 
hlutafjárins ákveðinn tima, en siðan megi selja afganginn erlendis, og er þar 
með heimiluð undanþága frá núgildandi hlutafjelagslögum; þó tryggir frum- 
varpið íslendingum ætið yfirstjórn bankans.

Stjórn bankans mundi verða í höndum bankaráðs, er hagaði þannig 
störfum sinum, að það svo að segja daglega tæki þátt í öllum ákvörðunum 
um lánveitingar og aðra starfsemi bankans.



Um blutafje til þessa fyrirhugaða banka skal þess getið, að erlendis 
hefir verið unnið að undirbúningi hlutafjársöfnunar til bankans, og hafa und- 
irtektir reynst svo góðar, að full ástæða er til að ætla, að nægilegt fje fáist.


